
Historikertranskription 

{1}..Jeu.. Ourris, Sires de Rabbapierre • Fais savoir • ai tous ceas que ces presentes letres 

varront et ouront, {2} que je vandi ai Renait.. conte de Caistre, signor de Bices, quant que j'avoie 

et devoie avoir en la Contei {3} de Caistres de droit aretage de-part ma mere sens niant à retenir 

pour cent et sinquante livres {4} de mecens • En-tesmoignage de verité ai je ceeler ces presentes 

letres de mon ceel • qui furent faites {5} quant li miliares coroit per • mil. et dus Cens • et 

Sexante et quatorze ans • lou macredi a-{6}-près la Nativité nostre dame on mois de septambre 


